[bookmark: _GoBack]SAMARBEIDSAVTALE MELLOM KOMMUNE OG UTLEIGAR
Føremål

Føremålet med samarbeidsavtalen er å sjå til at den utleigde eigedomen representerer eit stabilt, godt og trygt bumiljø for bebuarane, kommunen og utleigaren. 
Eigedomen: 	
Adresse:
		Gnr/bnr:
		Kommune:
Dersom kommunen inngår nye tilvisingsavtaler med utleigar, skal samarbeidsavtalen oppdaterast med dei nye eigedomane. 
Partar

Utleigar:	
Namn:
Org.nr:
Adresse:
Kommune:		
Namn:
Org.nr:
Adresse:	
Varigheit

Samarbeidsavtalen går parallelt med inngått tilvisingsavtale og skal vare i minst 20 år frå utbetaling av grunnlånet. 
Rett og pliktar

1. Tilvising og prosedyre for å inngå leigekontrakt blir forklart i tilvisingsavtalen mellom partane.
1. Utleigar og bustadsøkjar inngår kontrakt etter avgjerd i Husleieloven. Kommunen er ikkje part i leigeforholdet.
1. Utleigar skal sørgje for god forvaltning, drift, vedlikehald og utvikling av prosjektet i avtaleperioden med kommunen. 
1. Kommunen skal følgje opp bebuarane med behov for kommunale tenester på ein god måte, og medverke til eit godt og stabilt bumiljø. 

Samarbeidsmøter

Samarbeidet skal som eit minimum omfatte dette: 
· Utleigaren og kommunen har eit fast møte ein gong i året, og elles etter behov.
· Utleigaren tek initiativ til å møte bebuarane fast to gonger per år, og elles etter behov.
· Møte mellom kommunen og bebuarar skjer ved særlege behov.
Signatur
Denne samarbeidsavtalen er underteikna i to eksemplar, og partane får kvart sitt eksemplar.

Stad/dato:_________________

Utleigar:							x kommune

_______________					__________________
Namn/tittel:						Namn/tittel












Rettleiing til samarbeidsavtalen
Punkt 1.  	Formål
Tilvisingsavtalen mellom utleigar og kommunen forklarer korleis bustadene skal tilvisast og korleis kommunikasjonen skal foregå undervegs. Husbankens lånetilsegn og gjeldsbrev/ låneavtale klargjer føresetnadane for finansieringa.
Målet med samarbeidet er at partane skal medverke til at eigedomen utviklar seg godt. Dette handlar både om å vedlikehalde bygningane, samt å ta vare på bumiljøet. 
Det er viktig at partane blir samde om kva for prioriterte brukargrupper som skal tilvisast bustadene. Ulike grupper har ulike behov, og desse må partane taka omsyn til i planlegginga av forvaltning, drift, vedlikehald og bumiljøarbeid.
Punkt 2.	Partar
Med «utleigar» meiner vi den som disponerer bygget til leilegheitene. Er utleigaren eit eksternt forvaltningsselskap, bør det vere part i avtalen. 
Med «kommune» meiner vi instansen i kommunen som har ansvar for oppfølging av avtalena. 
Punkt 3. 	Varigheit 
Alle inngåtte avtaler skal følgje den same tidsperioden. 
Samarbeidsavtalen, som skal leggast ved søknaden til Husbanken, kan vere kortfatta og enkel. I tida rundt første innflytting, og gjennom det første driftsåret, vil utleigar og kommunen ha mykje kontakt. Vi anbefaler å revidere samarbeidsavtalen i dette tidsrommet, slik at den fangar opp nye moment som avtalen bør omfatte. 
Vi anbefaler ikkje at samarbeidet blir avvikla heilt når avtaleperioden er over. Dei som bur i bustadene, etter at avtalen er avslutta, må fortsatt ivaretakast. Bebuarane må sjølvsagt få bu ut den perioden kontrakten varer. Dei som bur i ein kommunalt tildelt bustad bør dessutan få tilbod om ny kontrakt på same vilkår som dei andre bebuarane. 
Punkt 4.	Rettar og plikter
Alt som handlar om tilvising av bustad blir forklart i tilvisingsavtalen. Husleigeavtalen inngår mellom utleigar og bustadsøkjar, og må oppfylle Husbankens krav som er gitt i gjeldsbrev/låneavtale og i tilsegnsbrevet. Kommunen er ikkje part i leigeforholdet, men har ansvar for å utvikle og vedlikehalde eit godt bumiljø.  Kommunen har ansvar for å følgje opp leigebebuarar som treng det, både i bustaden og elles. 
Ifølge tilvisingsavtalen har utleigar plikt til å skrive kontrakt med leigebuarane som får tilvist bustadene av kommunen, med mindre utleigar har sakleg grunn til å nekte. Det som kan reknast som sakleg grunn er at utleigar har dårleg erfaring med bustadsøkjaren frå tidlegare, eller at personen er utanfor målgruppa.
Utleigar inngår kontrakt med leigebuar. Alle sider av leigeforholdet skal løysast ved bruk av Husleigeloven. Kommunen har ikkje noko ekstra ansvar for skader eller manglande betaling, sjølv om leigebuaren er tilvist bustadene av kommunen.
Skal bustadprosjektet bli vellykka er det viktig å sikre ein god samansetting av bebuarar og eit godt bumiljø. Utleigaren og kommunen må bli samde om korleis bebuarsamansettinga skal vere. Dette er det særleg viktig å ta omsyn til når kommunen tilviser bustadene, men skal vurderast i alle tilfelle. 
De bør setje inn tiltak tilpassa bebuarane for å sikre gode bumiljø. Vi anbefaler likevel å leggje til rette for at bebuarane kan organisere seg i tråd med kapittel 6 i Husleigeloven, det vil seie å velje ein tillitsvalt som representerer bebuarane i forhold til utleigaren. Eit formalisert samarbeid med bebuarane vil gjere det lettare å gi eit samla og godt tilbod. De bør vurdere å setje av ein del av husleigeinntektene i eit fond som bebuarane disponerer, i samråd med utleigar og/eller kommune. Summen må vere tilpassa kvart enkelt prosjekt. Det bør utarbeidast retningslinjer for eit slikt bebuarfond.
Fleire av bebuarane vil sannsynlegvis ha behov for tenester knytt til der dei bur. Dette er kommunen sitt ansvar. Det inneber blant anna å: 
· fremje sosial tryggleik og medverke til likeverd og likestilling
· førebyggje sosiale problem
· betre levevilkåra for vanskeligstilte
· medverke til at den enkelte får mogelegheit til å leve og bu sjølvstendig, og ha en aktiv og meiningsfylt tilvære i fellesskap med andre

Bebuarane er ein viktig ressurs i arbeidet med  bumiljøet, så framt dei blir involverte og får reell innverknad. Dei kjenner busituasjonen best av alle og må behandlast som ein likeverdig part. 
For at bebuarane skal bli i stand til å uttrykkje seg med ei samla stemme er det viktig at kommunen og utleigar legg til rette for dette. Dei kan allereie i kontraktsmøtet spørje nye bebuarar om dei er interessert i å engasjere seg i bumiljøet. Kommunen bør ta ansvar for å opprette ei bebuarforeining og sørgje for at den får nødvendig hjelp i oppstartingsfasa. Leigebebuarforeininga kan for eksempel gje praktisk hjelp. Utleigar har ansvar for at det finnast fellesareal som bebuarane kan bruke til forskjellige aktivitetar. 

Punkt 5. Samarbeidsmøter, sjå samarbeidsavtalen punkt 5.

